
Iyeta magouhi 
6 hi iotonana, ma 
apo Welulagona 
tolehana hina dewaya, 
yaka Yesu Epalaimo i 
nehaleya po i nae u Betani 
Lasalo a meyagai uyahina, 
tauna lolowa hilage 
uyahinei Yesu i witowolo 
meya. Ma Maliya wakatu 
dimudimumuna mihana i lata duma 
ma i gimaleya po i neiyai Yesu uyahina 
po aena i hiwogi. 



Ma Maliya i 
polou po Yesu 
aena i wololoya 
ma apalanei i hamagi. 
Ma wakatuna dimumuna 
numa hinena i wihogoya. 



Yudasa Isakaliyota Yesu a hewahewali magouhi 12 
uyahihiyei i nae tu witalaguyaba babadahi uyahihi 
po Yesu wogana i talaya ipa ina 
nugohaleya. Yudasa a baha hi 
nonoli ma hi kaoha labatana 
ma hi paliwitumaganeya hi 
pa, ‘Apo mone to welem’, 
yaka Yudasa a gaogao 
i bibeiha ipa iyowai 
ma apo Yesu 
ina nugohaleya. 



Ega yaka Yesu a baha hi wotagoya 
po Welulagona tolehana hi 
wononogogeya. Hai am uyahina 
Yesu aniani i waya po i wimaamala 
ma i tomutomuya po a hewahewali i 
welewelehi ma i baabani i pa, ‘Geka 
hiniu ona waya po onꞌani’. Ma keyaka 
i waya po i wimaamala ma i welehi, ma 
i baha i pa, ‘Magomagoumi 
onꞌumaya, geka 
talau Yaubada a 
wogatala binei 
lawa atapuhi hai 
apapoe paligigilana 
binei apo ina kololo.



Yesu i baha nae Pita ugolina i pa, ‘Simona, Simona, 
una lautanigana. Tomodulele lubayada i waya ipa 
atapumi ina ludadanimi po ina wikahami mei lawa witi 
e ikahaya. Tamogi bimgei a lupali ipa am witumagana 
ega ina kookoe po mehougana una luhagawilem ipa 
walewalehim una wikadidilihi.’



Ma Pita i baha i pa, ‘Guyau, a nonogo duma apo tam 
miteu ta nae hau numa panipani po ta hilage’. Ma Yesu 
i pa, ‘Pita a baha duma ugolim. Uguwei apega kamkam 
olotona ina tou a sigana mala tonuga una bowiyeu 
naka ega uta hanapugeu’. 



Yesu a hewahewali tauhi 
mitehi hi nae tano 
Gesemani uyahina, 
ma i paliwelehi i pa, 
‘Geka hotanana ona 
memae ma tau kikina 
a tunae po a lupali’. Aba, 
Amau, ginouli atapuna 
emoemotam, yaka geka 
wiyuwa keyakana 
uyahiu una wihaleya. 
Tau u nugotuhu hawena 
ma tam om nugotuhu una 
dewa tagoya.’ 



Yaka Yudasa tu wigawiya boluhi i weluwinihi po hi nae 
hoi tano. Ma hi nenae naka tanitaniwaga hi himilihi, 
tauhi tu witalaguyaba babadahi po Palisi lawahi 
hai bolu uyahihiyei hiꞌmhimila po hi nae, 
a nimagawiya gapolahi po a nima 
heutahi. Ma tulahi gehouna 
talaguyaba taniwagana a tu 
bagibagi i lubuya po tanigana 
u awala binebawana i 
talutuiya. Tamogi Yesu i baha 
i pa, ‘Geka dewana amaka 
ma ina kokoe’. Ma lawana 
tanigana i wodadani po 
i dewadewa meme. 



Apoma Yesu hi numa panipani po hi niyeya tu 
witalaguyaba hai taniwaga a u numa hi luiyeya. 
Ma Pita mulinei i wotago po i nae. 
Ma mayau u tano hau 
ani libolu hi ahili po hi 
duhuduhuna wiiwileya 
naka i luwoheyanehi.



Ma tu witalaguyaba hai 
taniwaga a tu bagibagi 
tanigana i boliboli 
haleya tulana i baha 
i pa, ‘U koyama; tam 
Yesu mitehi hoi tano a 
galem’. Pita i bowibowi 
meme, ma kamkam i tou. 
Noka apoma i hopu hau 
uputa po nugonugona pouhi 
i tutou halenehi. 



Apoma bolu atapuhi hi welutowolo po 
Yesu hi niyeya Pilato u naona. Ma 
Pilato Yesu i lubayadeya i pa, ‘Tam 
mi Yudeya hai wasawasa, bo?’ Ma 
Yesu i pa, ‘Tam am baha 
naka pite’. Pilato 
nugonugona ipa Yesu 
ina wohaleya yaka bolu 
ugolihi i baha meme. 
Tamogi tauhi hi otu 

gunawilana ugolihi hi pa, ‘Una 
witakeya! Una witakeya!’ 



Ega yaka Pilato Yesu i palihaleya mi 
Yudeya uyahihi ma mi Loma hai tu 
wigawiya apo hina witakeya. 
Tu wigawiya Yesu hi numa panipani 
po anani take tunawana i awali, 
po i nae meyagai hi igowaya hi pa, 
Ununu Dobuna uyahina, mi Yudeya 
ponahiyei hi pa, Gologota . . . 



. . . po noka hosi hi witakeya, ma lawa 
luwaga mitehi, gehouna u kehana ma 
gehouna u awala hinebawana, 
ma Yesu u tipolina. 



Ma numa dalabu baneina u hinena kaleko baneina 
i taketake i gunalolo luwageya. Apoma Yesu ponana 
i lata ma i pa, ‘Amau, u nimam alugou a huhouni’. 
Geka bahana i baheya ma 
yautuna i kokoe po i hilage. 



Ega yaka Yosepa Alimatiyagei i nei, 
tauna mi Yudeya hai tu wiwogatala 
dewadewana, ma i otonana 
Yaubada a taniwaga a 
houga nei. Yosepa tauna 
lawa nugonugomotuna 
yaka i nae Pilato 
uyahina po Yesu 
hinina i lupaliyeya 
               ipa ina 

waya. 
Apoma hoi ani 

take i telehopuneya 
po kokowaga 

kalekonei i humaya. 
Kokowagana naka 

tapatapana hi hedali 
po i lui. Ma guduna 
gaima baneina, hi 

buiya po matetana hi 
lutomgeya.



Yesu hi itakeya naka mi Yudeya hai 
iyeta wononogo, ma 
malitom po hai dalabu 
iyetana uyahina tu 
witalaguyaba babadahi 
po gasi Palisi lawahi 
hi nae Pilato 
uyahina. 



Po hi baha hi pa, ‘Bada, tu 
wikoyakoyamana lolowa a yautuna 
ma i bahabaha to 
nugotuhuya i pa, “Iyeta 
tonuga ma apo hilagei a 
towolo meme”. Yaka hi 
nae kokowaga u 
matetana po guduna 
hi pupu imahiyeya 
               ma tu 
                             galena itete 
                             hi wi
              towolihi.



Mi Yudeya hai dalabu i kokoe, ma 
gaogao a iyeta tahatahayana 
uyahina malatomtom kikina 
Maliya Magadalagei, a 
waligeha mitehi hi nae 
ipa kokowaga hina 
galeya. Ma 
guhuguhu baneina 
i gelete, naka 
               Guyau

a tu winoyanoya 
gehouna yadei i 

hopu mai po 
kokowaga 

matenanei gaima i
buileya ma u 

tepana i tugula. 



Ma kokowaga tu galena itetena tu 
winoyanoya hi gagaleya po hi 
matouta, po hi taatawa ma 
hi guli mei lawa 
hilahilagehi. 



Ma tu winoyanoya wiwinehi 
i paliwelehi i pa, ‘Ega ona 
matomatouta. A hanapugemi 
taumi Yesu hi laihilageni 
o bibiheya. 



Tauna ega geka hotana ita memae 
amaka i towolo meme, mei lolowa 
i palipaliwelemi pite. Ona nei 
po anani eno ona galeya 
kokoena.



Ega yaka wiwinehi hi matouta ma gasi hi 
kaoha, ma kokowaga hi nehaleya po hi 
neyagiyagina po hi nae Yesu a 
hewahewali uyahihi po awai hi 
gelegeleta hi paliwelehi. Mala 
emosi ma Yesu i tuhagahi 
po i mamalihi i pa, ‘Tinani’, 
ma hi polou po aena hi 

wogoya ma hi wotalagiyeya.



U mulina Yesu i lugeleteya a hewahewali magouhi 11 
uyahihi, tauhi hiꞌmam ma Yesu i geleta u tipolihi po 

i towolo ma i paliyehi i pa, ‘Awai binei u towolo meme 
lawa hi bahebaheya ega ota witumaganehi? 

Nugonugomi awai he guduguduhi?’ Guyau Yesu a 
baha i wikokowi a hewahewali uyahihi, ma i gae hoi 

yada po Yaubada u awala hinebawana i tugula.



Yaubada hipuli lawahi i luhogalehi 
yaka Natuna emosi hota i palihaleya, 

apo iyai ina witumaganeya yaka 
apega ina hilage ma yautu 
tuwetuwenai apo ina waya.



Loma 3:23 Tu mehipuli ataputa tu apapoe po Yaubada a 
wiwasawasa ta mepeu haleya.

Loma 6:23 Matababana apapoe a wimeiha naka hilage. Ma 
Yaubada ananiꞌmbenena ega mihana naka luyagohana 

tuwetuwenai ata Guyau Yesu Keliso uyahina.

Hibulu 9:27 Tauta lawa ata taniwaga e memae ipa mala 
emosi hota apo ta hilage apoma libahibahi ta wialoni.

Epeso 2:8,9 Babana a lunugotootogo tepanei amaka i 
halota ata witumagana binei, ma ega tauta ata bagibagi 

uyahihiyei ma Yaubada tauna a ombenena uyahinei. Ega 
emoemotana po tauta ata bagibagi uyahinei luyagohana ta 
tuhagaya, meka po apo ta nugogegae po tana pa, ‘Tauta 

ata kadidiligei’.



Loma 10:9,10 Inapa gamomgei Yesu una kawamoineya po 
tauna Guyau po nugonugomgei una witumagana naka 

Yaubada Yesu hilage uyahinei ma i witowoli yaka apo una 
luyagohana. Matababana nugonugomiyei ona itumagana 
yaka apo Yaubada ina houna idumalumi. Ma Yesu ona 

kawakawaguyougeya yaka apo ona luyagohana.

Yoni 3:16,17 Yaubada hipuli lawahi i luhogalehi yaka 
Natuna emosi hota i palihaleya, apo iyai ina witumaganeya 

yaka apega ina hilage ma yautu tuwetuwenai apo ina 
waya. Yaubada Natuna i himihimiliyai hipuli lawahi ubeita, 

ega ipa ina wigouta ma ipa ina luyawihita.



1 Yoni 5:11-13 Ma a limoina naka Natuna uyahinei 
luyagohana memewahagana i weleta. Apo iyai Yaubada 
Natuna mitehi hina memae, lawana luyagohana amaka i 
tuhagaya ma apo iyai ega Yaubada Natuna mitehi, tauna 
luyagohana ega uyahina. Omi leta geka a gilugilumiyahi 

ipa ona hanapugeya, ma inapa Yaubada Natuna gowanei 
ona itumagana apo luyagohana tuwetuwenai ona 

tuhagaya.

